MUKANDA WA KABIDI
WA YOANO

1 [Ami] Mukulu, kwi ndalamumba® musa-
ngulwe na kwi baana baaye, baandji mufule
kifulo mwiyendo, — na ta mpeenda’mi bu-
penka nya, anka namu’nyi booso abawuku
eyendo, — 2 pa mwanda w’eyendo dibombeele
mwatudina adikeekalan’eetulooso. 3 Buuntu,
lusa, kufukama abikeekala n’eenu, abituukila
kwi Efile Mukulu Yaya na kwi mfumu Yesu
Kidishitu, Mwana a Yaya, mwiyendo na mu
kifulo.

4 Nemusangale bikata pa kusangana ba ku
baana boobe abatambukila mwiyendo, nka
bu bibatutambwile mulangilo pa bianka kwi
Yaya. 5 Biabia binobino, obe ndalamumba,
nankusendeela, kushii bu’'mi akufundjila
mulangilo upya, anka wawa ubatutambwile
kubanga ku mbangilo’shi, twifuleene kifulo
bantu na bantu: 6 na kiini kifulo kii bino’shi,
tutambukye mupuunda milango yaaye.
Mulangilo wi bino, bu bibanwibipushiishe
kubanga ku kibangilo, bwa’shi nutambukile
mwanka; 7 mwanda abalubisheena be bungi
babatuuku pano pa nsenga, baaba bashaba-
bwela® Yesu Kidishitu [patooka’shi] mufikye

(1) Sungashi: mukashi a kineemo. — (2) Sunga’shi: Bashabamukumii-
na.

ku mbidi: yawa nnaye sha madimi na mwiku-
tweene na Kidishitu. 8 Nudimukye anwe
banabene, bwa’shi tatushimishanga kiakia
kiatudi bafubile®, anka tutambule efuto di-
kumbane. 9 Ooso ende neenu® kumpala shii
mubombeele mu lulambukisho®lwa Kidishitu,
te n’Efile Mukulu nya. Yawa mubombeele mu
lulambukiisho, yawa e na Yaya na Mwana. 10
Su muntu afika kwanudi kushii’ye kutwala
luno lulambukiisho, tanumutambulanga
mu shibo yeenu na tanumwelanga moyo, 11
mwanda yawa amwele moyo*“ ekumbasha ku
mifubo yaaye yibi. 12 Pa kwikala na mianda
yi bungi ya kwinufundjila, ntshii mukumii-
ne kwibikita n’epuupwa sunga na meema a
mukanda nya, anka nankulupila kufika kwa-
nudi na kwakula n’eenu meeso kwa meeso®,
bwa’shi muloo wetu wikale ukumbane. 13
Baana ba mukwenu mukashi musangulwe
abakwimuna.

(1) Sunga’shi: Kipeta kia mufubo watudi bafube. — (2) Sunga’shi: Yawa
akutumu paasha pa lulambukiisho lwatudi batambule na kukulungu-
la’shi aye ngi akukutantasha. — (3) Sungashi: Ndambukisho. — (4)
Sunga’shi: Yawa amwimuna. — (5) Sungashi: Ngakule neenu mpala na
mpala.

